
МухIамад МухIамадкери­
мов, тохтур-эпидемиолог.

-Хириял ракьцоял. Дица ну-
жеде цIидасан хитIаб гьабулеб 
буго коронавирусалъул цIияб 

тайпаялъ гьужум гьабизе бай-
бихьиялда бан. Исана нилъе
де тIаде гIунтIана коронави-
русалъул щуабилеб карачел. 
Щибаб нухалъ нилъеда лъала 
цIи-цIияб карачелалъул къурба-
наллъун кколел руго гIадамал. 
Цебеккун коронавирусалъул 
рукIарал гIаламатазде дан-
деккун омикрон батIа бахъи
зего лъалеб гьечIо.  Гьелъул 
руго гриппалъул гIадинал 
гIаламатал, гьединлъидал гьеб 
батIа бахъизеги захIмалъула.  
Гьеб  унти чорхолъ букIин тIа
тинабизе ккани, унтарас гьаби-
зе ккола ПЦР тест ялъуни 15 
минуталде жаваб щолеб экс-
пресс тест. 

Омикроналъ инсанасул 
рукьби унтизарула, хIухьел 
цIазе захIмалъула, чорхол цIа-
кан бахуна, ухIуди, мегIерччин 
баккула. ГIадатияб гриппал-
да релълъарал гьел гIаламатаз 
инсан къосинавизе бегьула, 
гьединлъидал унтараб ме-
халъ рукъзабахъго чIун дараби 
гьаричIого, тохтурзабазухъе 
ине ккола.  Нужецаго нужго 
цIуничIони, лъицаго кумек гьа-
буларо. Халкъалъул гIаммаб 
имунитет лъугьизе ккани, гьа-
ризе ккола прививкаби. КигIан 
щиб бицаниги, халкъалда гьеб-

ги бичIчIулеб гьечIо.
Гьеб унтиялдаги, гьел-

да данде гьабулеб вакци-
наялда сверухъги гIемерал 
харбал тIиритIун руго хал-
къалда гьоркьор.  Гьел ин-
тернеталъул гьиназда кьолел 
чIандахабаразухъги гIенекки
чIого,   прививкаби гьаризе кко-
ла. Хасго ригь арал чагIаз вак-
цина гьабизе лъикIаб буго, 
щайгурелъул гьезул  чорхолъ 
рукIуна  тIасаго унарел унтаби.

Нилъеда кIочене бегьуларо 
цебе заманалдаги оспа, чума 
гIадал вахIшиял унтаби ракка-
раб мехалъ гIемерисел гIадамал 
вакцинаялъ хвасар гьарурал-
лъи.

Статистикаялда рекъон, 
унти байбихьаралдаса нахъе 
Дагъистаналда унтун вуго ки-
навниги 73950 чи, гьездаса 
63990 чи сахлъун вуго. Жакъа 
къоялдеги  коронавирусалъ ун-
тун вуго 6600 чи. Сордо-къо-
ялда жанив унтулев вуго 30 чи, 
холев вуго 3-5. ГьабсагIат  рес-
публикаялъул больницабазда 
вегун вуго 300 унтарав. 

Нилъер районалда кIиго со-
налда жанив унтана  1205 чи, 
коронавирусалъ-840 чи, хвана 
12 чи, анлъгояв коронавирусал-
даса, анлъгояв пневмониялдаса. 
ГьабсагIат больницаялда вегун 
вуго микьго унтарав, гьездаса 
цо COVID-19 бугев, цо лъимер, 
анлъгоял 65 сонил ригьалда-
са тIаде арал,  цо вуго кисло-
родалъул кумекалде ккарав. 
Жакъа къоялде  вакцина гьабун 
буго 7979 чиясе.

Юсуп ХIажиев, Агъвали 
росдал мажгиталъул имам.

-Хириял районцоял, ни
лъеда гьаб ахираб кIиго со-
налъ нилъ рижарав Халикъас 
тIамун буго коронавирус абураб 
захIматаб унти. Вирусологас-
да гIадин битIараб къимат гьеб 
унтуе кьезе гIадатияв чиясдаги 
кIоларо. Гьелда хурхун Къуръа-
налъги шаргIалъги абулеб буго 
унти тIагIине гIоло тохтурзабаз 
малъараб гьабеян.  Нилъер хи-

рияв МухIамад аварагасул (с.т. 
гI.в.) хIадис буго холера, чума  
гIадал унтаби щварал бакIазде 
унгеян. Гьединаб  квешаб унти 
тIибитIараб жамгIияталдеги 
унгеян, гьениса чагIи цогидал 
бакIаздеги рахъунгеян. Гьедин-

го МухIамад аварагас (с.т.гI.в.) 
абулеб буго нилъ квешаб унту-
даса гъалбацIалдаса гIадин лъу-
теян. 

Районалъул мажгитазда-
ги цоцазда гьоркьоб манзилги 
цIунизе лъикIаб буго, маскаби-
ги ххезе ккола, хасго сундулъ-
го рацIцIалъи цIунизе жигар 
бахъизе ккола. ЛъикIаблъун 
бихьула унтарал тохтурасул 
малъа-хъваязде гIенекки, гьез 
малъараб гьаби, гьелги ккола 
Аллагьас нилъее дару-саба-
балъе ритIарал гIадамал. Ба-
жарун гIемерав чи вуссараб 
бакIазде инчIого чIезе ккола, 
нужерги нужеда сверухъ руге-
зулги сахлъи цIуниялъе гIоло.

ХIинкъун, чара тIагIун ру
кIинеги бегьуларо, нилъ кинал-
го Аллагьасул лагъзал руго ва 
кидаго божизе ккола хирияв Ха-
ликъас нилъее кумек гьабиялда. 
Къаси рахъун, тагьажудалъул 
какал ранги, щибаб париза-
яб какда хадурги Аллагьасде 
гьардезе ккола захIматаб унти 
нилъеда  тIаса босеян.     

         
    Зульфия Сажидова

 Райадминистрациялда  COVID-19

Тохтурзабаз малъараб гьабе

1 февралалда  райадминистрациялда тIобитIана терроралде 
дандечIараб районалъул комиссиялъул иргадулаб данделъи.

Данделъи рагьана ва  бачана районалъул бетIер, терроралде 
дандечIараб   комиссиялъул председатель  Шамил ГIумаровас.

Данделъиялда гIахьаллъана  районалъул прокурорасул ишал 
тIуралев ХIажимурад Арадахов. 

Данделъи рагьулаго Шамил ГIумаровас  комиссиялъул члена-
зул ва  тIаде ахIаразул  лъай-хъвай гьабуна гьоркьор  лъолел суа-
лазулгун.

23 февралалъул ва 8 марталъул къояз терроралдаса ва цIа кке-
ялдаса  хIинкъи гьечIолъи букIинабиялъе гьарулел тадбиразул би-
цун кIалъазе вахъана РФялъул МВДялъул районалда  бугеб отде-
лалъул нухмалъулев Камал ГIабдулхIакъов. 

Гьес  мухIканго бицана 23 февралалда  ва 8 марталда лъай-
кьеялъул ва маданияталъул  учреждениябазда, гьединго гIадамал  
руссунел бакIазда хIинкъи гьечIолъи букIинабиялъе  полициялъул 
хIалтIухъабазда цере чIарал  масъалабазул ва гьаризесел тадбира-
зул.  

Гьединго кIалъазе  яхъарай районалъул  лъайкьеялъул управ-
лениялъул  нухмалъулей Зайнаб ГIабдусаламовалъ  бицана  рай-
оналъул  лъайкьеялъул  идарабазда гьеб рахъалъ бугеб  ахIвал-
хIалалъул  ва гьеб мурадалда гьарулел тадбиразул.

Гьеб суалалда сверухъ кIалъалаго районалъул  бетIер Ша-
мил ГIумаровас баян гьабуна  районалъул  школазда ва лъимала-
зул ахазда  цIа ккеялдаса ва терроризмалдаса хIинкъи гьечIолъи 
букIинабиялъул ва   гьелде данде гьарулел  тадбирал   гIарцудалъун 
хьезариялъул  суал  райадминистрациялъул  хал кквеялда гъоркь 
букIин.

   Экстремизмалъулгун  терроризмалъул  идеологиялде данде 
бакIалъулал самоуправлениябаз АТКагун    цадахъ гьарулел про-
филактикиял  тадбиразул бицун кIалъазе вахъана  райадминистра-
циялъул  бетIерасул заместитель,  районалъул  АТКялъул секре-
тарь МухIамад Сиражудинов.

Гьединго гьес информация гьабуна  терроризмалъул  идеологи-
ялде дандечIеялъе  2019-2023  соназе гьабураб комплексияб план  
тIубаялъул хIакъалъулъ.

Гьоркьоб лъураб ахирисеб суалгун  кIалъазе вахъарав  жанисел 
ишазул отделалъул начальник   Камал  ГIабдулхIакъовас бицана 
районалда унеб  «Оружие-выкуп»  абураб  оперативиябгун про-
филактикияб  операциялъул.  

Данделъиялъул  хIасил гьабулаго районалъул бетIер Шамил 
ГIумаровас данделъаразе  баркала загьир гьабуна  комиссиялъул 
хIалтIулъ  гьабулеб жигараб  хIалтIухъ. Гьединго  гьес тIадвуссун 
абуна  жакъа къоялде  нилъер  хIалтIулъ аслияб  бакI кколин   тер-
роризмалдегун экстремилде данде гьарулел  профилактикиял тад-
бираз, гьеб цохIо полициялъул хIалтIухъабазул гуреб, нилъер ки-
назулго  хIалтIи кколилан.

 Гьоркьор лъурал  суалазда тIасан  комиссиялъ рекъон  кколел 
хIукмабиги къабул гьаруна.

АТКялъул данделъи
 Гьале кIигониги сон буго дунялалда   ба­

лагьаб коронавирус тIибитIаралдаса. Гьеб 
макруяб унтуца гIемерав чиясул гIумру бо­
сун ана. Рокьулел эбел-эмен хун бесдаллъана 
гIемерал лъимал,  хириял рос яги лъади хун, 
риххана хъизамал, рихха-хочиялъул гьужумаз 
кверщел гьабун хисана унтаразул психика.

ТIоцебе унти баккараб мехалъ гьелъие 
кинаб дару гьабилебали лъаларого рукIана, 
амма  вакцина ургъун хадубги, жеги тIубанго 
гьеб тIагIинабизе бажарулеб гьечIо. 

Гьелда данде къеркьезе  «Спутник-лайт» 
вакцина гIатIидго хIалтIизабулеб буго дуня­
лалдаго, амма жакъасеб къоялъги нилъер 

гIадамазда бичIчIулеб гьечIо гьелъул бугеб 
кIвар. 

Росабалъ бегавулзабазги, имамзабазги, 
тохтурзабазги хIаракат бахъизе ккола хал­
къалда гьеб бичIчIизабизе, щайгурелъул 
къойидаса-къойиде хисулел руго гьеб макруяб 
унтул гIаламатал.

Гьеб суалалда  сверухъ гьал къояз дир­
гун букIараб  гара-чIвариялда  халкъалде 
хитIаб гьабурал кIалъаял гьаруна райболь­
ницаялъул тохтур-эпидемиолог МухIамад Му­
хIамадкеримовас ва Агъвали росдал  мажги­
талъул имам Юсуп ХIажиевас.



Шамил имамас ярагъ гIодоб 
лъун хадуб, гьесул бакIазда 
рукIарал наибзаби цонигияв 
хисичIого рукIаралъурго тана. 
ГьечIел бакIазде цIиялги тана. 
Чанго хъалаги, гьенир гIемерал 
солдаталги рукIиндал Дагъис
таналде доб мехалъ, гьезие 
хIажалъулел кванил нахърате-
лалги ярагъги, ретIел-хьитги 
чIезабизе ккани, нухал рукIана 
цIакъго захIматал, мугIрул, 
щобал регун ине кколел. Гьел-
далъун, 1860 соналъ Дагъистан 
областалда вукIарав  генерал 

Л.Меликовас ва П. Лазаревас  
чанго кIудиял хIалтIаби гьаруна. 
Базе байбихьана Каспий ралъ-
дал рагIалда порт, Аваразулгун 
Кахетиялъул нух, гуржиязулгун 
бухьен букIине ва мугIруздасан 
гIодоблъиялде рачlине къокъ-
аб Бузна кIкIалахъан бахъунеб 
нух.

Бицен буго, Л. Меликовас 
киналго мугIрузул районаз-
да ругел наибзабиги ракIарун, 
гьезда цебе суал лъунила, ро-
сабалъа гIадамалги рахъина-
рун, гьеб нух гьабизе. Киналго 
руцIцIун чIедал, ТIелекъа наиб 
-КъебедмухIамад вахъанила 
кIалъазе ва гьенир рукIарал 
тIадчагIазда абуна: «Нуже-
ца росабиги рухIана, ахалги 
къотIана, хурзалги мерхьана, я 
ретIине, я кваназе жо гьечIого 
руго нижер гIадамал, гьениб 
хIалтIизе хIажалъулел алатал-
ги гьезухъ гьечIо. Гьанжеги 
гьезие гIакъуба кьечIого, ну-
жер солдатал руго гьабизе жо 
тIагIун къватIал свердулел. 
Гьезда щай гьеб бахъизабула-
реб?», - ан. Гьес гьедин аби-
дал цогидаздаги рухI речIчIун 
батилаха, гьенире гIадамалги 
рахъинарун, тIубанго гьеб нух 
тIаде босизе  инкар гьабуни-
ла наибзабаца. БукIаниги, ро-
сабалъ такъсир ккарал чагIи 
инкъилаб бахъизегIан гьенире 
хIалтIизе ритIулел рукIанин 
батана нилъее бицен. Гьеб 
нух кьурабиги гIанлъун, гьоко 
хьвадулеб гьабун букIун буго. 
Хадуб ХIаригабурлъухъан нух 
бахъиндал рехун тун буго.

Ахирал соназ гьеб нух 
цIигьабун, гьанжесел тIалабазде 
данде кколедухъ бахъине ният-
гун тIаделъун руго магIарулал. 
Гьеб бахъиялъеги гIилла буго, 
ХIаригабурлъухъан  нух хаса
ло хIинкъи бугеб, гIемерго 

цIикIкIарал эхедераял ругебги, 
халатабги букIин.  Тоннелалда-
са буго магIарухъ анцIила ункъо 
районалде унеб нух, гьелъулги 
гIунгутIилъун рикIкIизе кко-
ла, цо бугони,  гьебги халатаб 
буго Бузнаса нухалдаса, тонне-
лалдаса гIодоре унаго, къайи 
баччулел кIудиял машинабазе 
хIинкъи бугебги буго. Харил 
цlурал, яги цIатари тIаде бугел 
машинабиги гьенисан риччала-
ро. Гьениса рехе юк баччулел 

машинаби цIакъго бигьа гьабун 
гурони рачине рес рекъоларо, 
гIодобе балагьи цIикIкIараб 
букIун. 

Гьеб кинабгоги хIисабалде 
босун, магIарулазул жамгIияб 
ишалъул церехъабиги дан-
делъун къотIи гьабун буго, 
хIукуматалъухъа кумек щве
чIониги, халкъалъул гIарцухъ 
нух бахъизе.  

Кинниги, цIакъго кIудияб 
проектги,  хIалтIиги букIиналъ, 
гIей лъугьунеб гьечIо гьени-
бе садакъаде кьураб гIарцул. 
ХIисаб гьабеха нужецаги, 
кIиго къоялъ хIалтIизе ккани 
Япониязул бульдозералъ тон-
на соляркадул бухIулеб буго, 
гьелъул багьа абуни кIикъоазар 
гъурщидасаги цIикIкIун буго. 
Гьенир хIалтIулел эксквато-
ралги, погрузчикалги, КА-
МАЗалги ругелъул, гьезие-
ги къваригIинарищ  цIатари. 
ТIаде жоялъе, гьеб техникаял-
да хIалтIулел механизатора-
зеги кьезе ккеларищ, дагьаб 
букIаниги мухь ва квен.  

Араб гьатIан къоялъ Хал-
къияб Собраниялъул депутат 
ГIабдулвахIид Лабазановгун 
нижер гьитIинабго къокъаялъул 
вакилзабиги щвана гьени-
ре. ТIаде Гумбет районалъул 
ЦIиликьаги рачIана чагIи. 
Ниж рачIунел ругин рагIидал 
МухIамадкамил Дибировги 
вачIана МахIачхъалаялдаса 
хIалтIухъабазул камураб ква
тIаралдаги балагьизе нижги ри-
хьизе.

Ниж щвана гьабсагIат 
тIад  чIун хIалтIи унеб бугеб, 
ЦIияб ЧIикIаб росдадасахун 
нух бахъулеб бакIалде. КIиго 

кIудияб кIкIал жаниса цIезабун 
тIаса нух гьабизе хIалтIулел ру-
гоан лъабго  кIудияб бульдозер-
ги, погрузчикги, КАМАЗалги.  

Гьабсагlатги хIалтIулеб 
буго лъабго кlудияб бульдо-
зерги, лъабго экскваторги, 
щуго КАМАЗги, погрузчикги 
грейдерги. Гьенир хIалтIулел 
механизаторал, цоял дагьаб 
букIаниги мухьдахъ, цоял жив 
Аллагьасе гIололъун хIалтIулел 
ругилан бицана.

Жеги гIемераб хIалтIи буго 
гьениб, кьвагьизе кколел кьура-
биги разе кколел кьоялги.  Гьеб 
кинабго тIубазе хIажат руго 
гIарцулал сурсатал. Дица цебе-
себ нухалъ гьикъидал, лъикIго 
ресалда ругел магIарулазул гье-
нибе цо миллион гъурущ  гIарац 
кьурав цо чиясул цIар рехсон 
букIана МухIамадкамилица. 
ГIахьвахъ районалъул цIолоди
сезул жамагIатги рехсана гье-
ниб жигараб гIахьаллъи гьа-
булезда гьоркьоб. Гьезухъа цо 
сахаватав чияс кIудияб бульдо-
зер кьунила жидее.  25-30 сон 
бараб техника бугила гьениб 
гIемерисеб, гьезие  хварал ала-
тал цIехолагоги унила заманги 
гIарацги.

ГIезегIан ругоан магIару
лазда гьоркьор, ресалда ругел 
чагIи. МагIарухъ ругел хара-
базул пенсиялдаса имамзабаз 
ракIарарал гъурщал гIелищха, 
37 километралъул нух бахъизе, 
гьездаса лъикIаланго манзил 
кьвагьизе кколел кьураби ругеб.  

МагIарулазул анц1ила ун-
къо районалда унеб нух  къо-
ло ункъо километралъ къокъ
лъулеб, эхедераялги гьечIеб, 
гIодобе гIазуги чIолареб нух 
гьабиялъе, гIезегIан хIалтIи 
гьабун буго гьениб  

Гьенибе гIарац кьезе бо
кьараз гьаб  Сбербанкалъул кар
таялде: 2202200998425233 яги 
гьеб бухьараб  телефоналъул 
гьаб  номералде: 8 928 595 29 76  
рехизе бегьула.

 СайгидахIмад АхIмаднабиев,   
               ЦIияб Сасикь росу 

Бузнаса нухде иргадулаб сапарТарихиябгун  этнографияб очерк
Араб соналъ  МахIачхъалаялда Дагъистаналъул тIахьазул издатель-

ствоялъ къватIибе биччана Дагъистаналъул мустахIикъав учитель,  ТIинди 
росдал тарихалъул  мугIалим  МухIамад Гъазиевасул «Идари» абураб  

тIехь.  Гьениб бицунеб буго ТIинди 
росдал  тарихалъулгун этнографи-
ялъул хIакъалъулъ.

МухIамад  гьавуна 1952 сона-
лъул 12 февралалда ТIинди росулъ. 
1975 соналъ лъугIизабуна Буйнак-
скиялъул кIиабилеб педагогикияб 
училище, 1982 соналъ - Дагъиста-
налъул  пачалихъияб  педагогикияб 
институталъул  тарихияб факультет. 
ХIалтIана Сасикь росдал  микьго-
сонилаб школалда учительлъун, 
завучлъун  ва директорлъун,  лъе-
бералда щугоялдаса цIикIкIун  со-
налъ хIалтIулев вуго ТIинди росдал  
гьоркьохъеб школалда тарихалъул 
мугIалимлъун. 

Цебеккунги къватIибе бачIана 
МухIамадил «ТIинди росдал тарих» 

абураб тIехь.  Гьес жигараб хIалтIи гьабула росдал тарих ва гIагараб ракь  
лъазабиялда сверухъ, гIемер щола  живго ва цIалдохъабигун  цадахъ рос-
дал тарих цIехон Дагъистаналъул росабалъе. Гьелда хурхарал макъалаби  
гIемер рахъана  гьесул  «Краевед Дагестана», «Народы Дагестана» жур-
налазда, «Дагестанская правда», «ХIакъикъат», «Учитель Дагестана» ва 
«ЦIумадисезул гьаракь» газетазда.

ТIехьалъул цеберагIуда авторас эпиграфлъун  росун руго 
ГIабдулмажид Хачаловасул гьал  рагIаби:

          
                      Росдал тарих лъазе бокьилищ нужей?
                      Рилълъа годекIанир ганчIазда чIезе. 
                      Доба харабаца хъубчулъги тIупун, 
                      ТIамила бицанкIо, бицина хабар.

Щибаб халкъалъул буго жидерго тарих, маданияталъул бечелъи, 
гIадатал, гIамал-хасият.  ХIакъикъияб аслу гьечIолъиялъ, ва заман анагIан 
халкъиял  кIалзул биценал мекъса  сверизарулел рукIиналъ тIиндадерил 
гIадаб, хъвай-хъвагIай гьечIеб халкъалъул тарихиябгун этнографикияб 
очерк хъвазе цIакъго захIматаб  бугин хъвалеб буго авторас.

Кин бугониги, авторас жигар бахъун буго росдал халкъалъул цебе-
себ гIумруялъул  хIакъалъулъ цIунун хутIарал  баяназда рекъон, бачIунеб 
гIелалъе росдал тарихалъул  хIакъикъияб баян щвезабизе.

ТIехь хъвазе жив тIамунин хъвалеб буго авторас гIурусазул кIудияв 
тарихчи В.О. Ключевскиясул «Жиндирго тарих кIочараб халкъалъул, 
букIинесеб букIунаро» абурал рагIабаз.

ТIехьалда бицунеб буго росдал  географиялъул, рухIчIаголъабазул 
ва хурдузул дунялалъул, росдал тарихалъул ва  магIишаталъул, мадани-
яталъулгун рукIа-рахъиналъул, кIалзул гьунаразул халкъиял асаразулгун 
гIадатазул, архитектуриял памятниказул, советияб власталъул заманалда 
росулъ ислам цебетIеялъул ва   гIалимзабазул, машгьурал росуцоязул, 
тIиндадерил жакъасеб маданияталъулгун  рукIа-рахъиналъул хIакъалъулъ.
Росдал тарих лъазе бокьарасе мунпагIатаб тIехь буго, цIале ва пайда босе.

                                                
                                                             ГIубайдула Малачдибиров

 ЦIияб тIехь    ГIадамал ва нухал

 «О проведении торгов в форме аукциона по продаже 
в собственность земельного участка, находящегося 

в муниципальной собственности»

В соответствии со статьями 39.2, 39.3, 39.11, 39.12 Земельного 
Кодекса Российской Федерации, Устава СП «село Агвали»:

Организовать и провести торги по продаже в собственность 
земельного участка с кадастровым номером 05:31:000001:6160, 
площадью 450 кв.м., категория земель: «земли населенных пун-
ктов», вид разрешенного использования: «под строительство АЗС» 
расположенного по адресу: РД, Цумадинский район, с. Агвали, в 
местности «Старый центр» установив начальную цену продажи 
земельного участка в размере кадастровой стоимости указанного 
земельного участка в сумме 267931 (двести шестьдесят семь тысяч 
девятьсот тридцать один) рубль 36 копеек.

Торги провести в форме аукциона открытого по составу участ-
ников и открытого по форме подачи предложений.

Дата и место проведения торгов:  10ч. 00м. 07.03.2022 г. в зда-
нии администрации СП «село Агвали»  по адресу: Р. Дагестан, Цу-
мадинский район, с. Агвали, ул. Сабигулаева, д.6.

Опубликовать извещения о проведении аукциона не менее чем 
за тридцать дней до дня проведения аукциона в газете «Голос Цу-
мады», на официальном сайте администрации СП «село Агвали».

Глава АСП «село Агвали»                          М. Загидов.

Администрация сельского поселения 
«село Агвали»

Распоряжение №181
        01. 02. 2022 г.



МагIарулазул аби буго  ин
чIого хаселги, хвечIого нуцал-
чиги веццугеян. Хасго хасалил 

хъачIаб цIорой рехараб ме-
халъ якъинго  бичIчIула гьеб.  
Амма кидаго гуро цо хIалалда 
букIунеб  дунялалъул гьава-
бакъги. ГIазу бан, цIер чIван, 
гьурал пун токалъул канлъи 
араб заманги букIуна росабалъ.  
Гьедин исанаги гьурал пун, 
чанги нухалъ канлъи гьечIого 
хутIана райцентралда гIумру 
гьабулел гIадамалги.  КватIараб 
сардил гIужалъ ахIи баниги,  
щибав чи гуро  вукIунев   жаваб 
гьабулев ва  кумекалъе вачIине 
хIадурав. 

Гьеб рахъалъ  чанги ну-
халъ  кумек гьарун  ахIизе кка-
рай дун, абизе бегьула, жеги 
киданиги  хутIичIин  кумек 
щвечIого абун.  Кида ахIаниги,  

дие кумекалъе щолаан подстан-
циялъул хIалтIухъан Билалов 
ХIасан. Гьев сабруяв инсанас 
къаси кватIараб сардил гIужалъ 
вачIунги къачIалан  гьороца 
тIезабураб квар ялъуни транс-
форматор.  Исанаги чанцIулго 
хIажаталлъун ккана ниж гье-
сухъе ахIизе, ва ахIанщинахъе   
нижее кумекалъе гьевги вачIана.  

Дие бокьун буго гьев 
лъикIав инсанасе  баркала за-
гьир гьабизе. Дун гIадин Ал-
лагь разилъаги гьесда. 

Гьарула гьесие щулияб 
сахлъи, халатаб г1умру,  хъиза-
налъулаб талихI ва лъималазда-
са вохи.

            Чакар Керимова

 Дин ва гIумру

ТIадегIанав  Аллагьас жиндирго Къуръанал-
да какулел руго чIухIарал гIадамал, гьес батIаго 
какулел руго жидеего бокьухъ рукIунел ва хьва-
дулел тIадчагIи. ТIадегIанас абулеб буго ихтияр-
ги  гьечIого  чIухIарал гIадамал жинца жиндир 
хIикматалдасан махIрун гьарилилан ва гьезул 
щивав мекъаб жо гьабулев тIадчиясул рекIеда 
мугьруги кьабилилан. Гьеб гуребги, дие какал  
разе чIухIарал гIадамал жужахIалъуреги  инжи-
таб хIалалда ине  ругилан.

ГIемерал аятал руго Къуръаналда чIухIи 
какарал. Аллагьасул Расулас (с.т.гI.в.) абуна: 
«ТIипалодул мугьгIанасеб чIухIи рекIелъ бугев 
чиясе Алжан щоларо ва гьединго  тIипалодул 
мугьгIанасеб  божи Аллагьасда бугев чи 
жужахIалъувеги витIуларо»-ян. Гьединго гьес 
абуна: ЖужахIалъул  цIадаб жанисан бакулила 
кIиго берги бугеб, жинда  рагIизеги  рагIулеб 
жо гьелъ абизе бугила дун битIун буго лъабго-
язда  хадубилан. Щал гьел? Гьел руго: гIадамазе 
гIакъуба кьолелги, Аллагь тун батIияб жоялдаги  
божулел, художникалги. Гьединго Алжан бихьизе 
гьечIо къарумал чагIаздаги, гIадамазе къварилъа-
би гьабулездаги ва тIабигIат квешаздаги.

ЖужахIалъул агьлулъун кколин бихьизабу-
леб  буго: пахруялги, къарумалги, чIухIаралги, 
нахъе жо бакIарулелги. Алжаналъул агьлулъун 

ккола загIипалги, бугеб жоялда гIейги гьабун 
рукIунелги ва цIикIкIунги  рокьула, Алжаналде 
гIагарлъунги рукIуна  гIамал-тIабигIат берцинал, 
лъикIал.

Абулеб буго Къиямасеб къоялда чIухIарал 
гIадамал тIаде рахъине ругила гIисинал 
цIунцIраби гIадин. Хадуб гьел рачIунила  
жужахIалъуб бугеб  жинда цIарги Булас абун 
бугеб цо  туснахъалъуре, гьениб бищун квешаб 
цIаялъ  рухIизаризеги  ругила. 

Бихьизабулеб буго: гIамал кIодолъиялдасанги  
квешлъи гьабиялдасанги, налъи гьабиялдасанги 
цIунарал  чагIиги   Алжаналде унилан.

Аллагьас Алжаналъул ах гьабигун  гьелда 
абунила: «Цониги чIухIарав чи дуде жаниве лъу-
гьине гьечIо»,-ян.

Аллагьас пикру гьабулел гIадамал реццулел 
руго, жидеда Аллагьги ракIалде щолел, гIодов 
чIараб бакIалдаги, вахъун  чIараб бакIалдаги, 
хьибил чIвазе вугеб  бакIалдаги зобалги ракьал-
ги рижиялъул хIакъалъулъ гъваридго ургъизеги  
ургъулел. Нижер БетIергьан, дуца гьаб кинабго 
гIадада бижараб гуроян абулел.

 «РекIел бигьалъаби» тIехьалдасан хъвана                
                      Мух1амад Загьидовас

ЧIухIи какараб буго … 

Бюджет
администрации сельского поселения 

«село  Агвали» 
на 2022 год и плановый период 2023-2024г.г. 

                      (тыс. руб.)

№ Наименование           сумма
п/п показателей       2022     2023     2024

2 3 4 5
Собственные доходы:

1 Налог на дох. физ. лиц 806,0 806,0 806,0
2 Налог на имущества 27,0 27,0 27,0

3 Земельный налог 55,0 55,0 55,0
4 Сельхоз налог
5 Неналоговые доходы 17,0 17,0 17,0

Итого собственные доходы 905,0 905,0 905,0

Трансферты
1 Объем дотаций  6898,0 5525,0 5525,0
2 Дотация на частич компен.
3 Субвен.регист.актов ЗАГСа
4 Субвен. ВУС

Итого 6898,0 5525,0 5525,0
Всего доходов 7803,0 6430,0 6430,0
Расходы:

1 Аппарат 1640,0 954,0 954,0
в т.ч. зарплата 1010,0 954,0 954,0

2 Проведение выборов
3 Резервный фонд 100,0
4 ЗАГС
5 ВУС

в т.ч. зарплата
6 ЖКХ 5963,0 5376,0 5376,0

7 Молодёжная политика

8 Культура

в т.ч. зарплата

9 ФК и спорт 100,0 100,0 100,0

Всего расходов 7803,0 6430,0 6430,0

в т.ч. зарплата 1010,0 954,0 954,0

   Председатель сельского Собрания 
   сельского поселения «село Агвали»                             С. Гаджимагомедов

                                   (тыс. руб.)

№
Наименование                      сумма

п/п
показателей 2022 2023 2024

 
2        3        4         5

  Собственные доходы:
     

1
Налог на дох. физ. лиц    27,9    27,9    27,9

2
Налог на имущества     5,0     5,0    5,0

3
Земельный налог     8,0     8,0    8,0

4
Сельхоз налог     0,8     0,8    0,8

5
Неналоговые доходы     23,0    23,0   23,0

  Итого собственные доходы     64,7    64,7    64,7

  Трансферты      

1 Объем дотаций  
 1403,0  1134,0   1134,0

1 Дотация на частич. компенс.
     

2 Субвен. ВУС   104,0   109,0   112,0

  Итого   1507,0 1243,0   1246,0
  Всего доходов   1571,7 1307,7   1310,7

  Расходы:      
1 Аппарат 1076,0 1061,0   1061,0

  в т.ч. зарплата 788,0 788,0   788,0

1 Субсидия 
     

2 Проведения выборов      

3 ВУС   104,0 109,0   112,0

  в т.ч. зарплата   77,0   81,0   83,0

6 ЖКХ   381,0 127,0   127,0

7 Молодёжная политика      

8 Культура      

  в т.ч. зарплата      

9 ФК и спорт   10,7   10,7   10,7

  Всего расходов  1571,7   1307,7   1310,7

  в т.ч. зарплата    865,0   869,0   871,0

Бюджет
администрации сельского поселения 

 «село  Метрада» 
на 2022 год и плановый период 2023-2024г.г. 

      Председатель сельского Собрания 
     сельского поселения «село Метрада»        Г. Газимагомедов

Кидаго кумекалъе ватулев

ТIинди росдал школалъул 
учитель ГIабдулхаликъ Мур
тазагIалиевасул цIалдохъабаз 
сонайил лъикIал  хIасилал ри-
хьизарула ТIолгороссиялъул 
олимпиадаялъул муниципалияб  
ва регионалияб этапазда.

Исанаги 20-21 январалъ 
МахIачхъалаялда тIобитIараб 
ОБЖялъул ТIолгороссиялъул 
олимпиадаялъул регионалияб 
этапалда гIахьаллъарал ТIинди 
школалъул цIалдохъаби лъугьа-
на чемпионалъун ва призерал-
лъун. 

КIиго къоялъ халат бахъа-
раб олимпиадаялда 282 баллги 
босун 9 классалъул цIалдохъан 
МухIамад МухIамадовасе щва-
на тIоцебесеб бакI, 253 балл 
щварай ГIайшат МухIамадова 
яхъана призерлъун.

11 классалъул цIалдохъа
базда гьоркьоб 311 баллгун 
МухIамадрасул ХIажиевасе 
щвана тIоцебесеб бакI. 

Араб соналъги олимпиада
ялъул регионалияб  этапал-
да бергьенлъиги босун, Му
хIамадрасул гIахьаллъун 

вукIана Нижний Новгородал
да тIобитIараб ТIолгоросси
ялъулаб этапалда. КватIичIого  
исана олимпиадаялда бергьарал 
цIалдохъабиги гIахьаллъизе 
руго  ТIолгороссиялъулаб эта-

палда.
2018 соналъги ГIабдулха

ликъил  цIалдохъан МухIамад 
МухIамадов вахъана ТIолго
россиялъулаб олимпиадаялъул 
призерлъун ва гьесие рес щва-

на  Москваялъул нефталъулгун 
газалъул институталда цIализе.

Баркула цIалдохъабазда 
ва гьезул нухмалъулев ГIаб
дулхаликъ МуртазагIалиевасда 
щварал бергьенлъаби.

Гьарула гьесие  ва цIалдо
хъабазе хадурккунги лъикIал 
хIасилал.

   
    Айкат МухIамадова

ГIабдулхаликъил захIматалъул хIасилал
 Олимпиада



Араб анкьалъ Абу-Дабиял-
да тIобитIана журарал рагъазул  
рахъалъ дунялалъул чемпионат. 

Гьенив 70 кг. цIайиялда гIа

хьаллъарав Гьадириса Къурбан 
Идрисов вахъана чемпионлъун. 
Ункъо дандчIваялда дандиязда 
тIад ракIчIарал бергьенлъабиги 
росун, финалалда Саламат Ису-
билаевгун дандчIварав Къурба-
ние  щвана бергьенлъи. 

Гьенивго 93 кг.   цIайиялда 
лъабабилеб бакI щвана Гьи-
гьалъа МухIамад Шагьрудино-
васе. 

Цевеккунги МухIамад 
кIицIул вахъун вукIана дуня-
лалъул чемпионлъун.

Баркула кIиясдаго щварал 
бергьенлъаби, гьарула гьезие  
щулияб сахлъи, рохел ва талихI.     

       
   
  МухIамад Къасумов

Сажидова

Зульфия АхIмадовна
2-52-92

Эркенаб гугари

(тыс. руб.)
№ Наименование    сумма
п/п показателей 2022 2023 2024
  2 3 4 5
  Собственные доходы:      
1 Налог на дох. физ. лиц 27,7 27,7 27,7
2 Налог на имущества 5,0 5,0 5,0
3 Земельный налог 15,0 15,0 15,0
4 Сельхоз налог 1,2 1,2 1,2

5 Прочие неналоговые доходы 34,0 34,0 34,0

  Итого собственные доходы 82,9 82,9 82,9

  Трансферты      

1 Объем дотаций  1859,0 1491,0 1491,0
2 Субвенция ВУС 111,0 116,0 119,0
3 Субвен.регист.актов ЗАГСа 0,0 0,0 0,0

  Итого 1970,0 1607,0 1610,0
  Всего доходов 2052,9 1689,9 1692,9
  Расходы:      
1 Аппарат 1264,1 1163,8 1163,8
  в т.ч. зарплата 768,0 690,0 680,7

2 Проведение выборов      
3 Резервный фонд      
4 ЗАГС      
5 ВУС 111,0 116,0 119,0
  в т.ч. зарплата 80,0 84,0 86,0
6 ЖКХ 218,0 63,9 63,9

7 Молодёжная политика 0,0 0,0 0,0
8 Культура 459,8 311,2 311,2
  в т.ч. зарплата 252,0 182,0 182,0
9 ФК и спорт 0,0 35,0 35,0
  Всего расходов 2052,9 1689,9 1692,9
  в т.ч. зарплата 1100,0 956,0 948,7

Бюджет
администрации сельского поселения 

«село  Хушет» 
на 2022 год и плановый период 2023-2024г.г. 

           Председатель сельского Собрания 
           сельского поселения «село Хушет»                                     М. Окиев

        Председатель сельского Собрания 
      сельского поселения «сельсовет  Цумадинский»                     Ш. Гасанов

(тыс. руб.)
№ Наименование                             сумма
п/п показателей 2022 2023 2024
  2 3 4 5
  Собственные доходы:      

1 Налог на дох. физ. лиц 2,6 14,0 14,0
2 Налог на имущества 5,0 3,0 3,0
3 Земельный налог 6,0 12,0 12,0
4 Сельхоз налог 3,1 1,5 1,5
5 Прочие налоговые доходы 28,0 24,0 24,0

  Итого собственные доходы 44,7 54,5 54,5

  Трансферты      

1 Объем дотаций  1415,0 1142,0 1142,0
2 Недоданная сумма      
3 Субвен.регист.актов ЗАГСа      

4 Субвен. ВУС 104,0 110,0 113,0

  Итого 1519,0 1252,0 1255,0
  Всего доходов 1563,7 1306,5 1309,5
1 Аппарат 935,9 880,8 879,0
  в т.ч. зарплата 610,0 610,0 610,0
2 Проведение выборов      
3 Резервный фонд      
4 ЗАГС      
5 ВУС 105,0 110,0 113,0
  в т.ч. зарплата 77,0 74,0 74,0
6 ЖКХ 221,5 44,4 46,2
7 Молодёжная политика      
8 Культура 281,3 251,3 251,3
  в т.ч. зарплата 193,0 193,0 193,0
9 ФК и спорт 20,0 20,0 20,0
  Всего расходов 1563,7 1306,5 1309,5
  в т.ч. зарплата 880,0 877,0 877,0

Бюджет
администрации сельского поселения 

«сельсовет Цумадинский» 
на 2022 год и плановый период 2023-2024г.г. 

Январалъул ахирисел къо-
яз Красноярск шагьаралда 
тIобитIана  эркенаб гугариялъул 
рахъалъ Халкъазда гьоркьосеб  
турнир Гран-при «Иван Яры-
гин-2022». 

Гьеб турниралда  кидаго 
цере рахъуна  къуватал, махщел 
цIикIкIарал гугарухъаби, бигьа-
го букIунаро  гьениб бергьен-
лъи щвезеги. 

Исанаги  гьенир  гIахьал
лъана нилъер  районалъул  гIе
мерал гугарухъаби, ва  иргаду-
лаб нухалъги  гьез рихьизаруна 

лъикIал  хIасилал: щугоясе щва-
на медалал. 

Меседил  медаль  щва-
на      61 кг. цIайиялда Россия
лъул командаялъул  цевехъан  
дунялалъул ва Европаялъул 
чемпион ТIиссиса ГIабасхIажи 
МухIамадовасе. Финалалда 
гьев дандчIвана гIолилазда 
гьоркьов дунялалъул Пер-
венствоялда бергьарав Фе-
дор Балтуевгун. ХIалуцараб 
дандчIваялъул ахирисел секун-
дазда ГIабасхIажица, жиндиего 
хасиятаб гугариги бихьизабун, 
дандиясухъа бахъана бергьен-
лъи.

57 кг. цIайиялда гIарцул ме-
даль босана  Гъоркьхъварщини-
са АхIмад Идрисовас,  финалал-
да гьев дандчIвана Россиялъул  
чемпион Рамиз ХIамзатовгун.

Гьединго гIарцул медаль 
босана 86 кг. цIайиялда нилъер 
гIолохъанав гугарухъан  Ин-
хокъвариса Аманула Расуло-
вас. Гьесул финалияб дандчIвай 
букIана кутакалда хIалбихьи 
бугев Дагъистаналъул гуга-
рухъан, Европаялъул чемпион 
Даурен Куруглиевгун.

ЛъикIаб гугари бихьизабуна 
97 кг. цIайиялда  гIарцул медаль 

щварав КIванадаса Шамил Му-
саевас. Финалияб дандчIваялда 
Олимпиялъул ва дунялалъул  
чемпион, хIалбихьи бугев аме-
риканав Кайл Снайдергун гуга-
рулаго Шамилица бихьизабуна  
лъикIаб гугари.

Мазгарул  медаль щвана  
2020 соналъ  74кг.  цIайиялда  
гьеб турниралда чемпионлъун 
вахъарав  дунялалъул кIицIул 
чемпион ТIиндиса  МухIамад
расул ГъазимухIамадовасе. 

Баркула гьезда щварал бер-
гьенлъаби, гьарула хадубккунги  
жеги лъикIал хIасилал.    

       
        Шамил Бадрудинов

  Дунялалъул  чемпионаталда

ЦIумадисел Ярыгинил турниралда

ММА

Утерянный  аттестат об основном общем образовании, выдан-
ный 16. 06. 2006 г. Тиндинской СОШ  В №2163948 на имя Хизрие-
ва Магомеда Абдулнасировича, считать недействительным.


